
 
Le dotur Eduard Agreiter é demez dai 16 ai 31 de messé y vëgn sostituí dala 
doturia Grete Mahlknecht  349 06 67 034  
COMUN - Por gauja de mancianza de personal é l’ofize demografich ti proscimi dui 
mëisc ma davert i dis de lönesc, mercui y vëndres dales 8.00 – 12.00.  I documënc de 
chësc ofize sará da ciafé te n'edema dal de dla domanda. Dilan de osta comprenjiun.  

PLOANIES SAN MARTIN Y LUNGIARÜ  
Avis: Le ploan siur Iaco Ploner é demez cina ai ultimi de messé. Al vëgn sostituí da 
pater Fidelis Pezzei che stá a Lungiarü. Te caji particolars contatede siur degan Iaco 
Willeit 347 90 94 532 –Stede prosc!  
En dedemesaledema, ai 20 de messé vëgnel invié düc i turisć al " Pellegrinaggio dei 
Villeggianti al Santuario Santa Croce / Badia“ dales 10.00 dala staziun a munt dl 
lift demez en prozesciun, dijon les staziuns y dales 11.00 mëssa sö La Crusc.  
La Uniun dles Ëres dl Decanat Val Badia inviëia a festejé ia en Funes Santa Maria da 
Magdala (ambasciadëssa dl amur y nominada dal papa „Apostola Apostolorum“)  
en vëndres, ai 22 de messé, dales 17.30 tla dlijia de Santa Magdalena a Funes y dedô 
dales 18.00 vëgnel tigní n’agape.  
En domënia, ai 31 de messé vëgnel tigní la incuntada di ghesć dla Ciasa de Palsa 
cun la popolaziun: dales 10.00 gran mëssa tla Ciasa de Palsa cun la popolaziun y dedo 
é düc inviá da sté adöm pro n pice renfrësch y musiga. 

 
SAN MARTIN: I Jogn rengraziëia dër bel la jënt dl paisc che á ofrí por le proiet tla 
Bolivia pro la gran mëssa, ai 3 de messè. I un podü menè ia la bela soma de 1.450 €.  

- - - - - - - - - - - - 
Workshop por Musicontri Jogn: i Verdajogn dla Valada Bassa organisëia pur düc i 
scolars che á rové le secundo ann de Scora de Musiga n workshop de trëi dis dai 19 ai 
21 d’agost it’ai Tamersc. Por deplü informaziuns y se prenoté cina ai 31 de messé pón 
cardé sö le verdajogn da San Martin, Tobias Ploner  345 60 21 982 (da sëra).  
Le Cor de dlijia da La Pli inviëia dër bel al conzert de prejentaziun dla "troht" nöia 
en sabeda, ai 23 de messé, dales 21.00 sön paiun dla plaza de dlijia a La Plì. Al tol 
ince pert le cor de dlijia da La Val y na picia orchestra. Düc é dër bel inviá.  
Assoziaziun Turistica: Domënia, 17/07, 15.00 Al Plan gran defilada dles Liëndes  
Lönesc, 18/07, 21.00: conzert dl grup Antervoisis a n’Antermëia 
Dedolönesc, 19/07, 21.00: Bal Popular a S. Martin, paiun (da bur tëmp tl gran salf) 
Dedemesaledema, 20/07, 21.00: diashow a Lungiarü, Morin dl Ostí Vedl (salf manif.)  
Vëndres, 22/07, 21.00: conzert dla Musiga söl paiun S. Martin (bur tëmp tl gran salf) 
Domënia, 24/07, 14.00: incuntada orghi da man sön Börz, Pra de Spütia.   
Le Sorvisc ai Jogn Val Badia lascia alsavëi ch’al vëgn tut sö n sorvidú zivil, da 
sëtember 2016 a setëmber 2017.  Fá domanda pó düc i jogn y dötes les jones danter i 
18 y i 28 agn. Insciö vëgnel dé la poscibilité da ciaré ite tla gran ativité de nosta 
istituziun che vá dal laur cun i mituns y la jonëza ala organisaziun de proiec y de 
manifestaziuns, dal laur de publizité al laur ordinar d’ofize. Les 30 ores de sorvisc 
al’edema vëgn retribuides cun 450 € al mëis. Les domandes pó gní dades jö cina al 
vëndres, 19 d’agost 2016 por mail a valentin@jogn.org o tl Sorvisc ai Jogn a Picolin. 
Informaziuns: 335 54 00 890 (Valentin) 
 
 
 

 Plata dles Ploanies  
San Martin y Lungiarü 

 
siur Iaco Ploner  333 48 32 765 / 0474 453 003 - ploner.jakob@aruba.it 

16a DOMËNIA IA POR L’ANN - C   
Vangele do San Lüca 10,38-42  
3Te chël tëmp é Gejù rové te n paîsc, 
y na ëra, che â inom Marta, l’à tut sö döt valënta te süa ćiasa. 
Ara â na só che â inom Maria. 
Maria s’â sentè pormez ai pîsc dl Signur 
y ti ascutâ pro a sües parores. 
Marta indere ê döt ocupada da le socodì. 
Ara ti é jüda pormez y à dit: 
Signur, ne t’un fêjeste nia d’infora 
che mia só me lascia döt le laûr a mé sóra? 
Dìi pö ch’ara me dëides! 

Le Signur à respognü: 
Marta, Marta, tete fejes n gröm de fistidi  
y de bries. Mâ öna na cossa va debojëgn. 

Maria à lité la miù pert, chësta ne dess nia ti gnì tuta.   
Püra Marta! Tan tröp che t’as da fá, y degügn ne te dëida.  
Y tüa so, che messass pö savëi ci ch’al é döt da fá, te lascia sora.  
Ara se sënta dan i pîsc de Gejú, s’la lascia jí buna y ti lascia le laur ala so.  
Y tö, Marta, sce te t’la baudies, tla ciafeste ciamó lapró.  
Porsones, che röia te na te situaziun, manacia da tomé te n „burn-out“.  
Y chësc te sozedará ince a te, Marta, sce te ne te sëntes nia ia dlungia.  
Chël che ne fej nia d’ater co lauré da doman cina da sëra fajon so dovëi,  
y ti ciara cun invidia a chi che s’la tol plü lisiera, perd la buna löna.  
Le chestian ne vir nia ma de pan, ti dij Gejú a so tentadú tl desert.  
Gejú vir ince de ci che renfreschëia l’anima, desleria le cör y scinca idees nöies.  
Cera Marta, chësc ciafeste ma sce te lasces palsé tües mans  
y te lasces Idî ester n bun pere.  
Deache ma insciö sciafieste da sintí, tan bun che Chël Bel Dî é veramënter. 
(Christina Brunner) 



 SAN MARTIN  LUNGIARÜ 

17.07.16 
16a DOMËNIA – ANN C 

 9.00 Corona 
 9.30 Gran Mëssa 
  y benedisciun dl tëmp 

17.07.16 
Domënia 

 7.55 Corona 
 8.15 Gran Mëssa y benedisciun dl tëmp 
 15.00 Corona tla capela da Seres 

18.07.16 
Lönesc 
Arnold, Aurea 

  18.07.16 
Lönesc   

 7.30  Mëssa 
  a d’inteziun (pater Fidelis) 
   
 

19.07.16  
Dedolönesc 
Iusta y Rufina, Marina 

 7.30  Mëssa  
  a d’intenziun (pater Fidelis) 
   

19.07.16 
Mertesc 

  

20.07.16  
Dedemesaledema 
Margareta, Apolinar 

 20.07.16 
Mercui 

 7.30  Mëssa 
  + + Fonjo y Caterina Castlunger 

21.07.16 
Jöbia 
Laurënz, Daniel 
 

  7.30  Mëssa 
  dl ann + Tone Pedevilla 
  en onur di Sanc Arcagnui 
  Corona por vocaziuns 

21.07.16 
Jöbia 

 

22.07.16 
Vëndres 
Maria Magdalena, Verena,  
 

 19.30 Adoraziun  
 20.00 Adoraziun chita 

22.07.16 
Vëndres 

 7.30  Mëssa 
  + Mattia Clara 

23.07.16 
Sabeda 
Birghita dla Svezia 

 15.30 Mëssa tla Ciasa de Palsa 
 18.30  Mëssa prefestia 
  families Videsott dl Cir 
  + Artur Conrater 
  + Cristina Conrater 
  + + Hermann y Zilia Prousch 

23.07.16 
Sabeda 

 20.00  Mëssa prefestia 
  dl ann + Zita Dapoz 
  + Severino Zingerle  

24.07.16 
17a DOMËNIA – ANN C 

 9.00 Corona 
 9.30 Gran Mëssa 
  y benedisciun dl tëmp 

24.07.16 
Domënia 

 7.55 Corona 
 8.15 Gran Mëssa y benedisciun dl tëmp 
 15.00 Corona tla capela da Seres 

 


